
I. DISPOSICIONS XERAIS

COMISION NACIONAL DOS MERCADOS E DA COMPETENCIA

4518 Circular 3/2021, do 17 de marzo, da Comision Nacional dos Mercados e da
Competencia, pola que se modifica a Circular 3/2020, do 15 de xaneiro, pola
que se establece a metodoloxia para o calculo das peaxes de transporte e
distribucioén de electricidade.

O Real decreto lei 1/2019, do 11 de xaneiro, de medidas urxentes para adecuar as
competencias da Comisién Nacional dos Mercados e da Competencia as exixencias
derivadas do dereito comunitario en relacion coas directivas 2009/72/CE e 2009/73/CE do
Parlamento Europeo e do Consello, do 13 de xullo de 2009, sobre normas comuns para o
mercado interior da electricidade e do gas natural, modificou, para estes efectos, a Lei
3/2013, do 4 de xufio, de creacién da Comisién Nacional dos Mercados e da Competencia,
e a Lei 24/2013, do 26 de decembro, do sector eléctrico, co fin de transferir & Comisién
Nacional dos Mercados e da Competencia as competencias dadas ao regulador na
normativa europea.

A través da dita modificacién, a Lei 3/2013, do 4 de xufio, citada, asignou a Comision
Nacional dos Mercados e da Competencia a funcion de establecer mediante circular, logo
de tramite de audiencia e seguindo criterios de eficiencia econémica, transparencia,
obxectividade e non discriminacion, a estrutura e a metodoloxia para o calculo da parte
das peaxes de acceso as redes de electricidade destinadas a cubrir a retribucién do
transporte e distribucion, respectando o principio de sustentabilidade econémica e
financeira do sistema eléctrico, de conformidade coa Lei 24/2013, do 26 de decembro.

En cumprimento do anterior, 0 24 de xaneiro de 2020 publicouse no «Boletin Oficial del
Estado» a Circular 3/2020, do 15 de xaneiro, da Comisiéon Nacional dos Mercados e da
Competencia, pola que se establece a metodoloxia para o calculo das peaxes de
transporte e distribucion de electricidade.

A Circular 3/2020, do 15 de xaneiro, estableceu na sua disposicion transitoria primeira
un periodo ata o 1 de novembro de 2020 para que comercializadores e distribuidores
adaptasen os equipamentos de medida, os sistemas de facturacion e os contratos a
estrutura de prezos establecida na Circular.

O Real decreto lei 11/2020, do 31 de marzo, polo que se adoptan medidas urxentes
complementarias no ambito social e econdmico para facer fronte a COVID-19, impdn as
empresas que operan no sector eléctrico unha serie de obrigas para os efectos de mitigar
o impacto da crise sanitaria sobre os consumidores e, particularmente, sobre os
consumidores considerados vulnerables.

A crise sanitaria, asi como o conxunto de medidas dirixidas a garantir a continuidade
da subministracion enerxética, tiveron un impacto sobre os traballos que debian acometer
as empresas distribuidoras e comercializadoras para adaptar os equipamentos de medida,
os sistemas de facturacion e os contratos a estrutura da Circular 3/2020, do 15 de xaneiro,
da Comision Nacional dos Mercados e da Competencia, pola que se establece a
metodoloxia para o calculo das peaxes de transporte e distribucion de electricidade.

Por outra parte, o artigo 16 da Lei 24/2013, do 26 de decembro, do sector eléctrico,
dispon que o Goberno, logo de informe da Comision Nacional dos Mercados e da
Competencia, establecera a metodoloxia de calculo dos cargos que deberan satisfacer os
consumidores e, de ser o caso, os produtores de enerxia eléctrica, e que cubriran os
custos do sistema que se determinen.

Neste contexto xustificouse a modificacién da Circular 3/2020, mediante a Circular
712020, do 22 de xullo, para os efectos de ampliar o periodo de que dispofiian as empresas
distribuidoras e comercializadoras para se adaptaren a ela e cun prazo de tempo suficiente

para que, unha vez superado o estado de emerxencia, fose aprobado o real decreto polo
que se establece a metodoloxia de determinacién dos cargos.

Porén, é previsible que a aplicacion efectiva dos valores dos cargos que aprobara o
Ministerio para a Transicion Ecoléxica e o Reto Demografico se vaia producir nunha data
posterior a inicialmente prevista. Isto aconsella a modificaciéon do nimero 5 da disposicion
transitoria primeira da Circular 3/2020, do 15 de xaneiro, co fin de aclarar que, en todo
caso, ata que sexan de aplicacion os valores dos ditos cargos, se aplicaran as peaxes de
acceso e as condicions de facturacion vixentes con anterioridade a entrada en vigor da
citada Circular 3/2020.

Por todo o anterior, conforme as funcions asignadas polo artigo 7.1.a) da Lei 3/2013,
do 4 de xufo, logo de tramite de audiencia, o Pleno do Consello da Comision Nacional dos
Mercados e da Competencia, na sta sesién do 17 de marzo, acordou emitir a presente
circular.

Artigo unico. Modificacién da Circular 3/2020, do 15 de xaneiro, da Comision Nacional
dos Mercados e da Competencia, pola que se establece a metodoloxia para o calculo
das peaxes de transporte e distribucién de electricidade.

A Circular 3/2020, do 15 de xaneiro, da Comision Nacional dos Mercados e da
Competencia, pola que se establece a metodoloxia para o calculo das peaxes de
transporte e distribucion de electricidade, modificase da seguinte maneira:

Un. O numero 1, paragrafo primeiro, da disposicion transitoria primeira substitiese
polo seguinte:

«1. As empresas distribuidoras e comercializadoras adaptaran os
equipamentos de medida, os sistemas de facturacién e os contratos ao disposto
nesta circular antes do 1 de xufio de 2021.»

Dous. O numero 6 da disposicion transitoria primeira substitiese polo seguinte:

«6. As empresas distribuidoras comunicaran &s comercializadoras 0 momento
en que se adaptou o equipamento de medida.»

Disposicion derradeira unica. Entrada en vigor.

A presente circular entrara en vigor o dia seguinte ao da sua publicacion no «Boletin
Oficial del Estado».

Madrid, 17 de marzo de 2021. A presidenta da Comision Nacional dos Mercados e da
Competencia, Cani Fernandez Vicién.

